
				BESTELAKO XEDAPENAK

				EKONOMIAREN GARAPEN ETA AZPIEGITURA SAILA

				418

				AGINDUA, 2019ko urtarrilaren 21ekoa, Ekonomiaren Garapen eta Azpiegituretako sailburuarena, zeinaren bidez deialdia egiten baita Euskal Autonomia Erkidegoko G4, G5 eta G6 landa-eremuen sustapenari eta garapenari bideratutako laguntzetarako, 2019ko ekitaldiari begira. Laguntzak izaera publikoko erakundeentzat dira (Erein publikoak).

				2018ko abenduaren 31ko Euskal Herriko Agintaritzaren Aldizkarian (250. zk.), Ekonomiaren Garapen eta Azpiegituretako sailburuaren 2018ko abenduaren 12ko Agindua argitaratu zen. Agindu haren bidez, Euskal Autonomia Erkidegoko G4, G5 eta G6 landa-eremuen sustapenari eta garapenari bideratutako laguntzen deialdia egin zen, 2019ko ekitaldiari begira. Laguntzak izaera publikoko erakundeentzat ziren (Erein publikoak). Egun berean, izaera pribatuko erakundeentzako deialdia argitaratu zen (Erein pribatuak). Bi egintzetan jasota dauden laguntzak jarduera-eremu berekoak dira, hau da, G4, G5 eta G6 zona-sailkapena dutenak. Akats baten ondorioz, zona horiei puntu desberdinak eman zaizkie deialdi batean eta bestean. Horregatik, eta kontuan harturik Erein pribatuetan egindako banaketa dela zuzena, erakunde publikoentzakoa aldatu behar da. Gainera, biribiltze-neurriak zehazten dira.

				Hori dela-eta, hau

				EBAZTEN DUT:

				«Landa-izaera» irizpideari emandako puntuazioa aldatzea, bai eta aginduaren 10 puntuaren 4. ataleko proiektuen balorazio-taulan dauden biribiltze-neurriak ere. Biribiltze-neurrien koadroa honela geratuko da:

				AZKEN XEDAPENETAKO LEHENENGOA

				Agindu honen aurka, interesdunek berraztertze-errekurtsoa jar diezaiokete Ekonomiaren Garapen eta Lehiakortasuneko sailburuari, hilabeteko epean, agindua argitaratu eta hurrengo egunetik hasita; bestela, administrazioarekiko auzi-errekurtsoa aurkez dezakete EAEko Justizia Auzitegi Nagusiko Administrazioarekiko Auzien Salan, bi hilabeteko epean, agindua argitaratu eta hurrengo egunetik hasita.

				

				AZKEN XEDAPENETAKO BIGARRENA

				Agindu honek Euskal Herriko Agintaritzaren Aldizkarian argitaratu eta hurrengo egunetik aurrera izango ditu ondorioak.

				Vitoria-Gasteiz, 2019ko urtarrilaren 21a.

				Ekonomiaren Garapeneko eta Azpiegituretako sailburua,

				MARÍA ARANZAZU TAPIA OTAEGUI.

			

			
				
EUSKAL HERRIKO AGINTARITZAREN ALDIZKARIA
www.euskadi.net

			

		

	OEBPS/images/P164529501_fmt.png
=

Puntazica

Landaizaera
(10punts)

Desirbapens

ot 0punts
o5 8 punts
o8-8 punts

Erundes do wileia gandizen dven _eragn-sremuko
procuenzat (ragiv erem: proekia Sglearen ondoros zenckd
rura jsotzen duen eremuz). punuazioa proekuaren sragin e
Oxan dgen erkundes o Sremubl G3gisken. pumAzoen
Diebesteho ke Kk ks o

Btesbestio horik beherantz bricuko s hamartara § bano
‘bokiagea bada et gorantz 5 baimo handagea bada.





OEBPS/images/136651.png
EHAX

DOK.: XXXXX
2019-01-29





